
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

КЕЧИКТИРИБ БЎЛМАЙДИГАН ҲОЛЛАРДА ТЕЗКОР – ҚИДИРУВ ТАДБИРЛАРИНИ 

ЎТКАЗИШ ТАРТИБИ ВА УНИНГ ҲУҚУҚИЙ  АСОСЛАРИ 
  

Аннотация. Мазкур мақолада тезкор - қидирув фаолиятининг мақсади, кечиктириб бўлмайдиган 
ҳолларда тезкор – қидирув тадбирларини ўтказиш тартиби ва унинг ҳуқуқий  асослари ҳақида сўз 
юритилиб, тезкор – қидирув тадбирларини ўтказиш натижасида тўпланган далилларнинг мақбул ёки 
номақбул деб топилиши асослари таҳлил этилган. Унда тезкор-қидирув органи раҳбарининг тезкор – 
қидирув тадбирларини ўтказиш тўғрисидаги қарорининг прокурор билан албатта келишилиши 
лозимлиги билан боғлиқ масала чуқур таҳлил этилиб, таҳлил натижасида Ўзбекистон Республикасининг 
“Тезкор-қидирув фаолияти тўғрисида”ги Қонунини тегишли билан тўлдириш лозимлиги юзасидан 
таклиф берилган. 

 Калит сўзлар: тезкор-қидирув тадбирлари, текшириш учун харид қилиш, тезкор кузатув, тезкор 
киритиш, ниқобланган операция, тезкор эксперимент, назорат остида етказиб бериш, назорат остида 
олиш. 

THE PROCEDURE FOR CONDUCTING OPERATIONAL SEARCH ACTIVITIES IN CASES THAT 
CANNOT BE DELAYED AND ITS LEGAL BASIS 

 
Abstract. This article discusses about the purpose of conducting operational search activities, the 

procedure for conducting operational search activities in cases that cannot be delayed, and its legal basis, and also 
analyzes the grounds for recognizing evidence collected as a result of operational search activities as acceptable 
or unacceptable. It considered in detail the issue of the need to coordinate with the prosecutor the resolution of 
the head of the investigative body on the conduct of an investigative action, and as a result of the analysis, a 
proposal was made to supplement the Law of the Republic of Uzbekistan "On operational search activities." 

Key words: operational search activity, purchase to check, fast-tracking, fast entry, undercover operation, 
fast experiment, controlled delivery, controlled receipt 

В СЛУЧАЯХ ОТСУТСТВИЯ ПРОСРОЧКИ ПОРЯДОК ПРОВЕДЕНИЯ ОПЕРАТИВНО-
РОЗЫСКНЫХ МЕРОПРИЯТИЙ И ЕГО ПРАВОВЫЕ ОСНОВЫ 

 
Аннотация. В данной статье говорится о цели оперативно-розыскных мероприятий, порядке 

проведения оперативно-розыскных мероприятий в случаях, которые не могут быть задержаны, и его 
правовых основаниях, а также анализируются основания принятия или отклонения доказательств, 

собранных в результате оперативно-розыскных мероприятий. В нем подробно проанализирован вопрос, 
связанный с необходимостью согласования с прокурором решения руководителя оперативно-розыскного 
органа о проведении оперативно-розыскных мероприятий, а в результате анализа вынесено 
предложение о необходимость дополнить Закон Республики Узбекистан "Об оперативно-розыскной 
деятельности" соответствующими. 

Ключевые слова: оперативно-розыскных мероприятий, проверочная закупка, оперативное 
наблюдение, оперативное внедрение, операция под прикрытием, оперативный эксперимент, 
контролируемая поставка, контролируемое приобретение. 

Тезкор — қидирув фаолияти жиноятларнинг олдини олиш ёки унга йўл 

қўймаслик, содир этилган жиноятларни тез ва тўла очиш, суд-тергов органларида далил 

сифатида фойдаланиши мумкин бўлган маълумотларни аниқлаш, тўплаш ва сақлаш, 

жиноят содир этишда гумон қилинганларни ушлаш, яширинган гумон қилинувчиларни 

ҳамда айбланувчиларни қидириб топиш, жиноят туфайли етказилган моддий зиён 

қопланишини таъминлаш мақсадида ваколатли органлар томонидан олиб борилади.  

Гарчи бундай фаолият ноошкора ва нопроцессуал характерга эга бўлса ҳам, у 

қонунийлик, шахснинг шаъни ва қадр — қимматини ҳурмат қилиш, фуқароларнинг 

ҳуқуқ ва эркинликларини муҳофаза қилиш, ҳақиқатни аниқлаш, айбсизлик 

презумпцияси ва бошқа принципларга қати риоя қилинган ҳолда қонунчиликда назарда 

тутилган қоидалар асосида олиб борилиши шарт. 

Тезкор-қидирув тадбирлари фуқаролар мурожаатлари асосида, тезкор фаолият 

билан бевосита шуғулланувчи органларга келиб тушган тезкор маълумотлар асосида, 

тезкор-қидирув фаолияти билан шуғулланувчи органлар томонидан тўпланган 

ҳужжатлар бўйича ўрганилган ҳолатлар юзасидан ва бошқа шу каби маълумотлар 

асосида ўтказилади.  

Тезкор-қидирув тадбирларини қонунчилик талабларидан келиб чиқиб, 

қуйидаги гуруҳларга бўлиш мумкин:  

Жумладан,  

• тезкор-қидирув тадбирни ўтказиш учун рухсат (санкция) талаб 

қилинмайдиган тадбирлар; 

• тезкор-қидирув органи раҳбарининг қарори билан прокурор санкцияси 

асосида ўтказиладиган тадбирлар; 

• прокурор санкцияси асосида ўтказиладиган тадбирлар.  

Ушбу ўринда тезкор-қидирув органи раҳбарининг қарори асосида ўтказиладиган 

тадбирларни текшириш учун харид қилиш, тезкор кузатув, тезкор киритиш, 

ниқобланган операция, тезкор эксперимент, назорат остида етказиб бериш ва назорат 

остида олиш кабилар ташкил этади. 

Ушбу тадбир турларидан “назорат остида олиш” турига тўхталадиган бўлсак, 

Ўзбекистон Республикасининг “Тезкор-қидирув фаолияти тўғрисида”ги Қонуни 14-

моддасига кўра, назорат остида олиш деганда — ёлғондан битим тузишдан, яъни 

қонунчилик бузилиши фактини аниқлаш ва ҳужжатлаштириш учун товарларни, валюта 

қимматликларини, моддаларни ҳамда бошқа предметларни истеъмол қилиш ёки сотиш 

мақсадини кўзламасдан олишдан иборат бўлган тадбир тушунилади[4].  

Ушбу тадбирнинг мақсади, жиноят белгилари тўғрисида дастлабки 

маълумотларни аниқлаш ва текшириш, қиёсий текшириш учун намуналар тўплаш, 

жиноий фаолият билан шуғулланаётган, жиноят содир этишда иштирок этаётган 

шахслар тўғрисидаги маълумотларни аниқлаш ва қайд этиш, жиноят содир этишда 

иштирок этган шахсларни аниқлаш ва жиноят устида қўлга олиш ҳисобланади.  

Одатда назорат остида олиш тадбири гумонланувчиларнинг ҳаракатида жиноят 

таркиби аломатлари етарли бўлгандагина амалга оширилади, бошқа ҳолларда эса 

дастлабки текшириш учун харид қилиш тезкор қидирув тадбири ўтказилади ва бу 

сотувчига ошкор этилмайди[5].  

Масалан, сифатсиз, қалбаки алкоголь ва тамаки маҳсулотлари савдоси билан 

қонунга зид равишда хуфиёна шуғулланаётган шахслар фаолияти ҳақида тезкор 

маълумотлар ёки мурожаатлар келиб тушганда ундаги кўрсатилган ҳолатларни 

ҳаққонийлигини текшириш ва ҳуқуқбузарлик ҳолатини фош этиш мақсадида тезкор-

қидирув тадбири ўтказилади. Яъни, маълумотда кўрсатилган шубҳа остига олинган 

объектда сотувчи мақоми остида алкоголь ва тамаки маҳсулотлари савдоси билан 

шуғулланаётган шахсдан тезкор-қидирув фаолиятининг вазифаларини ҳал этиш учун 

аҳамиятга эга бўлган шубҳали товарлар ёки хизматларни сотиб олиш мақсадини 

кўзламаган ҳолда намуна тарзида ҳақ эвазига харид қилинади.  

Бундай тадбирлар Ўзбекистон Республикасининг “Тезкор — қидирув фаолияти 

тўғрисида”ги қонуни 16-моддаси 5-қисмида белгиланган қоидалар асосида ўтказилади. 

Унга кўра, текшириш учун харид қилиш тезкор-қидирув фаолиятини амалга оширувчи 

орган раҳбари томонидан тасдиқланган қарор асосида прокурор билан албатта 

келишилган ҳолда амалга оширилади[4].  

Агар бундай тадбир прокурор билан келишилмаган ҳолда фақатгина тезкор-

қидирув фаолиятини амалга оширувчи орган раҳбарининг қарор асосида ўтказилса, 

юқорида қайд этилганидек, қонуннинг 16-моддасида белгиланган талаблар бузилган 

ҳисобланади. Ушбу қонуннинг 19-моддасига мурожаат қиладиган бўлсак, унда 16-модда 

шартларига риоя этилган ҳолда ўтказилган тезкор-қидирув тадбирларининг 

натижалари Ўзбекистон Республикаси Жиноят-процессуал кодексига мувофиқ 

текширилганидан ва баҳоланганидан сўнг далиллар сифатида эътироф этилиши 

мумкинлиги қайд этилган[4].  

Шунингдек, Ўзбекистон Республикаси “Жиноят-процессуал кодекси”нинг 382-

моддаси(Прокурорнинг ваколатлари) 16-қисмида прокурор тезкор-қидирув 

тадбирларини ўтказишга рухсат бериши қайд этилган[3]. 

Шу жиҳатдан, прокурор билан келишилмаган ҳолда фақатгина тезкор-қидирув 

фаолиятини амалга оширувчи орган раҳбарининг қарор асосида ўтказилган тадбир 

натижасида тўпланган ҳужжатлар ва бошқа ашёвий далиллар далил сифатида эътироф 

этилмайди. Натижада, Ўзбекистон Республикаси “Жиноят-процессуал кодекси”нинг 95-

моддаси (Далилларга баҳо бериш) ва 951-модда(Далилларнинг мақбул эмаслиги)лари1 

асосида номақбул далил деб топилади ва фош этилган жиноят ушбу Кодекснинг 85-

моддаси (Исбот қилиш) асосида гумон қилинувчининг айбини исботлашни истисно 

 
1Изох: 95-модда. Далиллар белгиланган тартибда тўпланган бўлсагина, улар мақбул деб эътироф 

этилади.  
951 –модда. Агар фактик маълумотлар ЖПК талаблари бузилган ҳолда олинган бўлса, улар далил 

сифатида мақбул эмас деб топилади. 

қилади. Оқибатда жиноят иши ушбу кодекснинг 83-моддаси (Реабилитация учун 

асослар) тартибида тугатилади[3]. 

Бироқ, бизнингча юқорида қайд этилган ҳуқуқбузарлик сингари ҳолатлар бўйича 

кечиктириб бўлмайдиган тезкор-қидирув тадбирларини ўтказишда тезкор-қидирув 

фаолиятини амалга оширувчи орган раҳбари томонидан тасдиқланган қарор асосида 

прокурор билан олдиндан келишилмасдан тадбир ўтказилиши мақсадга мувофиқ.  

Чунки, бу турдаги тадбирлар келиб тушган тезкор маълумотлар бўйича ўз вақти 

тезкор ҳаракат қилишни ва тадбир давомида ушбу маълумотнинг сир сақланишини 

таъминлаган ҳолда амалга оширилишни талаб қилади. Акс ҳолда, тезкор маълумотнинг 

ошкор бўлишига ва жиноят содир этишда гумонланаётган шахснинг жиноят изларини 

йўқотишига имкон бериб, гумонланувчининг воқеа жойидан яширинишига, жиноят 

воситаси ёки ашёлари ҳисобланган нарса-буюмларнинг йўқ қилинишига олиб келади.  

Айнан шу жиҳатдан, Ўзбекистон Республикасининг Жиноят-процессуал кодекси 

220-моддаси (Ушлаб туриш мақсади)га эътибор қаратадиган бўлсак, унда ушлаб 

туришнинг мақсадини қуйидагича изоҳлайди. Яъни, “ушлаб туриш жиноятни содир 

этишда гумон қилинаётган шахсни унинг жиноий фаолият билан шуғулланишига 

барҳам бериш, қочиб кетишининг, далилларни яшириши ёки йўқ қилиб юборишининг 

олдини олиш мақсадида қисқа муддатга озодликдан маҳрум қилишдан иборатдир”[3]. 

Ушлаб туриш муддати шахс амалда ушланган пайтдан (эркин ҳаракатланишга бўлган 

ҳуқуқларнинг ҳақиқий чекланган пайти) эътиборан кўпи билан қирқ саккиз соатни 

ташкил этади. Суриштирувчи, терговчи ёки прокурор томонидан зарур ва етарли 

асослар тақдим этилганда ушлаб туриш суднинг қарори билан қўшимча равишда қирқ 

саккиз соатга узайтирилиши мумкин(226-модда)[3]. Агар ушбу вақт оралиғида жиноят 

содир этишда гумон қилиниб ушлаб турилган шахснинг жиноят содир этганлиги 

ҳақидаги гумон тасдиқланмаса, унга нисбатан қамоққа олиш тарзидаги эҳтиёт чорасини 

қўллаш зарурати бўлмаса ёки уни қўллаш суд томонидан рад этилса, ушлаб туришнинг 

белгиланган муддати тугаган бўлса ва ушлаб турилганга нисбатан қамоққа олиш 

тарзидаги эҳтиёт чораси қўлланилмаган ёхуд ЖПК 243-моддаси ўнинчи қисмининг 3-

бандига мувофиқ ушлаб туриш муддати узайтирилмаган бўлса, озод қилинади (234-

модда)[3].Жиноят-процессуал кодексининг 226-моддасида белгиланган қоиданинг 

Конституциявий даражада мустаҳкамлаб қўйилганлигини кўришимиз мумкин. 

Жумладан, Янги таҳрирдаги Ўзбекистон Республикаси Конституциясининг 27-

моддасида шахс суднинг қарорисиз қирқ саккиз соатдан ортиқ муддат ушлаб турилиши 

мумкин эмаслиги белгиланган[1].  

Дарҳақиқат, Конституция ва қонунларда бундай қоидаларнинг белгиланиши 

биринчидан мамлакатимизда инсон ҳуқуқ ва эркинликларига бўлган эътибор 

юқорилигини кўрсатса, иккинчидан, жиноятчиликнинг барвақт олдини олиш 

кафолатини англатади. Янги таҳрирдаги Ўзбекистон Республикаси Конституцияси ва 

Ўзбекистон Республикаси Жиноят-процессуал кодексининг 220, 226, 234-моддалари 

тажрибасидан келиб чиқиб[3], хулоса ўрнида шуни айтиш мумкинки, кечиктириб 

бўлмайдиган ҳолларда тезкор-қидирув тадбирларини ўтказиш ва унинг 

самарадорлигини таъминлаш учун Ўзбекистон Республикасининг “Тезкор — қидирув 

фаолияти тўғрисида”ги Қонуни 16-моддасини “Ушбу модданинг бешинчи қисмида 

назарда тутилган тадбирларни тезкор-қидирув фаолиятини амалга оширувчи 

орган раҳбари кечиктириб бўлмайдиган ҳолатларда ўз қарори билан ўтказиш 

лозим деб топса ва бу ҳақда тадбир ўтказиш тўғрисида қарор чиқарган вақтдан 

эътиборан йигирма тўрт соат ичида прокурорни хабардор қилса, прокурор билан 

келишилган ҳисобланади” мазмунидаги банд билан тўлдириш лозим.  

Ушбу қоиданинг жорий этилиши қуйидаги натижаларга эришишга хизмат 

қилади: 

биринчидан, қонун бузилишининг барвақт олди олинишига; 

иккинчидан, тезкор-қидирув тадбири натижаси бўйича тўпланган ҳужжатларни 

номақбул далил сифатида топилишининг олди олинишига; 

учинчидан, баъзи нарса-буюмларнинг ноқонуний муомалага ёки истеъмолга 

киришининг барвақт олди олинишига; 

тўртинчидан, ҳуқуқбузарликка олиб келувчи сабаб ва омилларнинг ўз жойида 

аниқланиб, уларнинг келиб чиқишига яратилаётган шарт-шароитларнинг ўз вақтида 

олди олинишини таъминлашга хизмат қилади.  

